
“Mbi démet qé shkaktohen dhe veprimet qé ndérmerren kur shkelen dispozitat e Ligjit nr.
9121, daté 28.07.2003 “Pér Mbrojtjen e Konkurrencés”, i ndryshuar”

1. Té pérgjithshme

1) Ligji 9121/2003 “Pér Mbrojtjen e Konkurrencés”, (kétu e mé poshté Ligji), i ndryshuar,
zbatohet :

e Pér ndérmarrjet dhe grupimet e ndérmarrjeve, té cilat, né ményré té drejtpérdrejté
ose té térthorté, ndikojné ose mund té ndikojné né treg;

e Pér té gjitha subjektet gé e ushtrojné veprimtaringé né territorin e RSH, si dhe pér
ato gé e ushtrojné veprimtariné jashté kétij territori, nése pasojat e késaj veprimtarie
ndihen né tregun e brendshém;

e Ndérmarrjet publike dhe ndérmarrjet, té cilave u jané dhéné nga shteti té drejta
ekskluzive ose té drejta té vecanta;

e Ndérmarrjet, té cilave u éshté dhéné e drejta e ushtrimit té veprimtarisé né fushén e
shérbimeve me interes ekonomik té pérgjithshém apo ato, té cilat kané karakterin e
monopoleve té orientuara drejt sigurimit té té ardhurave, pér sa kohé dhe né até
maseé gé né ligj dhe né fakt nuk pengohet veprimtaria e tyre.

2) Neni 65 i Ligjit parashikon té drejtén e ¢cdo personi gé pengohet né veprimtariné e vet nga
njé marréveshje e ndaluar, sipas nenit 4 té ligjit ose nga njé praktiké abuzive, sipas nenit 9

3)

4)

5)

té Ligjit, t¢ mund té ngrejé padi né gjykaté dhe té pretendojé pér eliminimin ose
parandalimin e kufizimit té konkurrencés, qé rrezikon té kryhet ose qé éshté kryer né
kundérshtim me kéto nene si dhe té pretendojé shpérblim, pagesén ose kompensimin pér
démin e shkaktuar, sipas dispozitave té Kodit Civil.

Bazuar né dispozitat e Kodit Civil dhe té Kodit té Procedurés Civile, gjykatat luajné njé rol
té réndésishém né zbatimin e rregullave té konkurrencés. Efektshméria e ploté e neneve 4
dhe 9 té Ligjit dhe né vecanti efekti praktik i ndalimeve té pércaktuara né kéto nene, kérkon
gé kushdo gofté, individ, duke pérfshiré konsumatorét dhe ndérmarrjet ose njé autoritet
publik mund té kérkojé démshpérblim para gjykatés pér démin gé u shkaktohet atyre nga
njé shkelje e kétyre dispozitave. E drejta e démshpérblimit zbatohet né ményré té barabarté
pér shkeljet e neneve 4 dhe 9 té Ligjit nga ndérmarrjet publike dhe nga ndérmarrjet gé u
jané dhéné té drejta té vecanta ose ekskluzive nga institucionet publike shqiptare sipas
germés c) té nenit 1 té Ligjit.

Veprimet pér démet jané vetém njé element i njé sistemi efektiv té juridiksionit gjygésor
né lidhje me shkeljet e ligjit t&¢ konkurrencés dhe plotésohen me ményra alternative
rregulluese, si zgjidhja e mosmarréveshjeve konsensuale dhe vendimet e zbatimit té ligjit
gé nxitin palét pér té ofruar kompensim.

Pér té siguruar veprimtari gjygésore efektive pér zbatimin sipas ligjit civil dhe zbatimit
efektiv publik nga Autoriteti i Konkurrencés, té dyja mjetet duhet té bashkéveprojné pér té
siguruar efektivitetin maksimal té rregullave té konkurrencés. Eshté e nevojshme té
rregullohet administrimi i kétyre dy formave té zbatimit né ményré koherente.

Autoriteti i Konkurrencés zbaton ligjin e konkurrencés né lidhje me marréveshjet,
vendimet e shogatave té ndérmarrjeve ose praktikave té bashkérenduara brenda kuptimit
té nenit 4 té Ligjit i cili mund té ndikojé né treg. Kur Autoriteti i Konkurrencés ose gjykata
zbatojné ligjin e konkurrencés ndaj ¢cdo abuzimi té ndaluar nga neni 9 i Ligjit, ata duhet té
zbatojné gjithashtu nenin 9 té Ligjit. Né interes té funksionimit té duhur té tregut dhe pér
siguri mé té madhe juridike dhe njé fushé mé té barabarté pér ndérmarrjet dhe
konsumatorét, éshté e pérshtatshme qé fushéveprimi i kétij udhézuesi té shtrihet né
veprimet pér démet e bazuara né shkeljen e dispozitave té ligjit té konkurrencés. Zbatimi
i rregullave té ndryshme mbi pérgjegjésiné civile né lidhje me shkeljet sipas nenit 4 ose 9
té Ligjit, do té ndikonte negativisht né pozitén e paditésit né té njéjtén céshtje dhe
fushéveprimin e kérkesés té tyre dhe do té pérbéjé pengesé pér funksionimin e duhur né
treg.

Cdo person mund té kérkojé démshpérblim pér démin e pésuar kur ka njé marrédhénie
shkakésore midis atij démi dhe shkeljes sé ligjit t&¢ konkurrencés. Té gjitha rregullat gé
pércaktojné ushtrimin e sé drejtés pér démshpérblim pér démin gé rezulton nga shkelja e
nenit 4 ose 9 té Ligjit, nuk duhet t& formulohen ose té zbatohen né njé ményré gé e bén

2



8)

9)

tepér té véshtiré ose praktikisht t& pamundur ushtrimin e té drejtés sé démshpérblimit té
garantuar.

Kushdo gé ka pésuar démin e shkaktuar nga njé shkelje e rregullave té konkurrencés, mund
té kérkojé démshpérblim pér démin reale (damnum emergens), fitimin e munguar (lucrum
cessans) si dhe pagesén e interesave.

E drejta pér démshpérblim njihet pér ¢do person fizik ose juridik, konsumatoré, ndérmarrjet
dhe autoritetet publike pavarésisht nga ekzistenca e njé marrédhénieje té drejtpérdrejté
kontraktuale me ndérmarrjen gé cenon, dhe pavarésisht nése ka apo jo njé gjetje paraprake
té njé shkeljeje nga Autoriteti i Konkurrencés.

10) Veprimet g& ndérmerren pér kompensimin e démeve té shkaktuara nga shkeljet e

legjislacionit té BE-sé ose té konkurrencés kombétare zakonisht kérkojné njé analizé
komplekse faktike dhe ekonomike. Provat e nevojshme pér té vértetuar viefshmériné e njé
padie pér démet shpesh mbahen vetém nga pala e paditur ose palét e treta dhe nuk jané té
njohura ose té arritshme nga paditési. Né kéto rrethana, dispozita strikte ligjore gé kérkojné
qé paditésit té specifikojné né detaje té gjitha faktet gé kané té béjné me céshtjen e tyre dhe
duhet té paragesin prova saktésisht té specifikuara, mund té pengojné padrejtésisht
ushtrimin efektiv té sé drejtés pér démshpérblim té garantuar nga TFEU.

11) Provat jané njé element i réndésishém i cili shérben pér té kérkuar démshpérblimin e démit

té shkaktuar nga shkelja e legjislacionit t¢ BE-sé ose até kombétaré té konkurrencés.
Sidoqofté, megenése mosmarréveshja mbi ligjin e konkurrencés karakterizohet nga njé
asimetri informative, éshté e pérshtatshme ti garantohet paléve e drejta e pér té paraqgitur
provat relevante pér kérkesén e tyre, pa gené e nevojshme gé nga ana e tyre té specifikohen
elementét e saj. Pér té siguruar gé pala e paditur té keté mjete ekuivalente pér ushtrimin e
té drejtés edhe i padituri si pjesé e vperimeve pér démshpérblim duhet té ket né dispozicion
kéto mjete, né ményré té tillé qé kérkojé paraqgitjen e provave nga ana e paditésve.

12) Kur provat té cilat pérmbajné sekrete biznesi ose informacione té tjera konfidenciale, duhet

té vihen né dispozicion né veprimet gé ndérmerren pér démet, kéto informacione
konfidenciale duhet t& mbrohen né ményré té pérshtatshme. Pér kété arsye duhet té merren
njé séré masash pér té mbrojtur informacionet e tilla konfidenciale gé té mos zbulohen gjaté
procedurave. Kéto masa mund té pérfshijné mundésiné e redaktimit té pjeséve té ndjeshme
né dokumente, mbajtjen e seancave dégjimore me kamera, kufizimin e personave pér té
paré provat dhe té udhézohen ekspertét pér té béré pérmbledhje té informacioneve né njé
formé té pérmbledhur ose né njé version jo konfidencial. Masat pér té mbrojtur sekretet e
biznesit dhe informacione té tjera konfidenciale megjithaté, nuk duhet té pengojné
ushtrimin e sé drejtés pér démshpérblim.



13) Parimi i proporcionalitetit duhet té vlerésohet me kujdes kur ka rrezik té zbulimit té
informacioneve dhe té strategjisé sé hetimit té Autoritetit té Konkurrencés, duke gartésuar
cilat dokumente jané pjesé e dosjes dhe kané riskun e pasjes sé njé efekti negativ né
ményrén se si ndérmarrjet bashképunojné me Autoritetin e Konkurrencés. Njé vémendje e
vecanté duhet ti kushtohet “fishing expeditions” - ekspeditave té peshkimit d.m.th.
kérkimeve jo té specifikuara ose tepér té gjera té informacioneve qé nuk jané shumé
relevante pér palét né njé proceduré. Kérkesat pér dhénien e informacioneve, nuk duhet té
konsiderohen proporcionale kur ato i referohen zbulimit té pérgjithshém té dokumenteve
né lidhje me njé rast té caktuar ose zbulimin e pérgjithshém té dokumenteve té paragitura
nga njé palé né kontekstin e njé rasti té caktuar. Kérkesa té tilla té pérgjithshme pér dhénien
e informacioneve nuk do té ishin té pérshtatshme dhe detyra e palés kérkuese éshté té
specifikojé sa mé sakté dhe me kujdes provat apo kategorité e provave.

14) Programi i lehtésimit nga gjobat éshté mjet i réndésishém pér zbatimin e ligjit té
konkurrencés, pasi ndihmon né zbulimin, ndjekjen dhe deri né vendosjen e sanksioneve
pér shkelje té rénda té ligjit té konkurrencés. Pér mé tepér, disa vendime té Autoritetit té
Konkurrencés né rastet e marréveshjeve té ndaluara bazohen né programin pér lehtésimin
nga gjobat dhe veprimet qé kryhen pér démet né rastet e marréveshjeve té ndaluara
zakonisht ndjekin kéto vendime té dhéna dhe pér kété arsye programet e lehtésimit nga
gjobat jané té réndésishme gjithashtu né lidhje me démet gé do té shkaktohen né rastet e
marréveshjeve té ndaluara. Ndérmarrjet mund té térhigen nga bashképunimi me Autoritetet
e Konkurrencés né kontekstin e programeve té lehtésimit nga gjobat dhe procedurat e
transaksioneve nése deklaratat qé pérmbajné déshmi veté-inkriminuese, si¢ jané deklaratat
né lidhje me programin e lehtésimit nga gjobat dhe propozimet e transaksioneve, jané
pérpiluar/hartuar pér géllimin e vetém té bashképunimit me Autoritetin e Konkurrencés.
Njé zbulim i tillé do té paraqiste rrezikun e ekspozimit té€ ndérmarrjeve bashképunuese ose
stafit té tyre drejtues né pérgjegjésiné civile ose penale nén kushte mé té kéqgija se ato té
bashké shkelés gé nuk bashképunojné me Autoritetin e Konkurrencés. Pér té siguruar
gatishmériné e vazhdueshme té ndérmarrjeve pér t'iu drejtuar vullnetarisht Autoritetit té
Konkurrencés me programin e lehtésimit nga gjobat, dokumentet e tilla duhet té
pérjashtohen nga paragitja e provave. Ky pérjashtim duhet té zbatohet edhe pér citimet e
folura/deklaratat verbale nga deklaratat e lehtésimit t& dhéna. Pér té siguruar gé ky
pérjashtim té mos ndérhyjé padrejtésisht me té drejtat e paléve té démtuara pér
démspérblim, ky pérjashtim duhet té kufizohet vetém né ato deklarata vullnetare dhe veté-
inkriminuese té lidhura drejpérdrejté me programin e lehtésimit nga gjobat si dhe
propozime pér transakzione.

15) Cdo person fizik ose juridik gé merr prova pérmes gasjes/aksesit né dosjen e Autoritetit té
Konkurrencés, duhet té jeté né gjendje té pérdoré kéto prova pér géllime té njé veprimi pér
démet e pésuara né té cilat éshté palé. Njé pérdorim i tillé duhet gjithashtu té lejohet nga
ana e ¢do personi fizik ose juridik qé ka pasur sukses né té drejtat dhe detyrimet e tij, duke
pérfshiré edhe marrjen e kérkesés sé tij. Kur prova éshté marré nga njé person juridik gé

éshté pjesé e njé grupi koorporatash qé pérbén njé ndérmarrje pér zbatimin e neneve 4 dhe
9té ligjit, personat e tjeré juridiké gé i pérkasin té njéjtit sipérmarrje duhet té jené né gjendje
t’i pérdorin kéto prova.

16) Pérdorimi i provave té fituara népérmjet gasjes/aksesit né dosjen e Autoritetit té
Konkurrencés nuk duhet té zvogélojé né ményré té padrejté zbatimin efektiv té ligjit té
konkurrencés nga njé autoritet konkurrence. Pér té siguruar qé kufizimet né zbulimin e
pércaktuar né kété udhézues té mos démtohen, pérdorimi i provave dhe té dhénave té
pérmendura né pikén 15 gé merret vetém pérmes qasjes né dosjen e autoritetit té
konkurrencés duhet té kufizohet nén rrethana té njéjta. Kufizimi duhet t€ marré formén e
papranueshmérisé né veprimet pér démet ose formén e ndonjé mbrojtjeje tjetér sipas
rregullave né fuqi, té cilat mund té sigurojné efektin e ploté té kufizimeve né zbulimin e
kétyre llojeve té provave. Pér mé tepér, provat e marra nga Autoriteti i Konkurrencés nuk
duhet té béhen objekt tregtimi. Mundésia e pérdorimit t& provave gé jané marré vetém
pérmes gasjes né dosjen e Autoritetit té Konkurrues, duhet té kufizohet vetém nga personi
fizik ose juridik gé i éshté dhéné fillimisht aksesi dhe trashégimtaréve té tij ligjor.

17) Rregullat mbi fillimin, kohézgjatjen, pezullimin ose ndérprerjen e afateve té kufizimit nuk
duhet té pengojné padrejtésisht kryerjen e veprimeve pér démet. Kjo éshté vecanérisht e
réndésishme né lidhje me veprimet gé ndérmerren bazuar mbi njé gjetje nga autoriteti i
konkurrencés. Pér kété géllim, duhet té jeté e mundur té kryhet njé veprim pér démet pas
procedimeve nga njé autoritet konkurrence me qéllim té zbatimit té legjislacionit té
konkurrencés. Periudha e kufizimit nuk duhet té fillojé té funksionojé para se té jeté ndaluar
shkelja dhe para se paditési té dijé ose mund té dijé sjelljen gé pérbén shkelje e faktin se
shkelja ka shkaktuar démin e paraqitésit té kérkesés dhe identitetin e shkelésit.

18) Kur disa ndérmarrje shkelin sé bashku rregullat e konkurrencés, si né rastin e njé karteli,
éshté e pérshtatshme té parashikohet gé ata té jené bashkérisht dhe individualisht pérgjegjés
pér té gjithé démin e shkaktuar nga shkelja. Cdo shkelés duhet té keté té drejtén pér
kompensim nga bashképunétorét e tjeré, nése ka paguar mé shumé sesa pjesa e tij.
Pércaktimi i késaj pjese si pérgjegjési relative e njé shkelési té caktuar dhe kriteret
pérkatése si garkullimi, pjesa e tregut ose roli né kartel, éshté njé ¢éshtje e ligjit né fuqi,
duke respektuar parimet e efektivitetit dhe ekuivalencés.

19) Ndérmarrjet gé bashképunojné me Autoritetin e Konkurrencés né kuadrin e programit té
lehtésimit nga gjobat, luajné njé rol té réndésishém né paragitjen e provave gé vértetojné
shkeljet né lidhje me njé marréveshje te ndaluar dhe sjell marrjen e njé vendimi pér
ndalimin e kétyre marréveshjeve. Né kété ményré do té zvogélohet demi i cili do té ishte
shkaktuar nése shkelja do té kishte vijuar. Eshté e pérshtatshme té parashikohet gé
ndérmarrjet té cilat pérfitojné imunitet nga gjobat nga Autoriteti i konkurrencés sipas njé
programi lehtésues té mbrohen nga ekspozimi i panevojshém nga padia pér dmshpérblimin
e démeve, duke pasur parasysh se vendimi i Autoritetit t¢ Konkurrencés gé konstaton

shkeljen mund té marri formé té preré pér pérfituesin e imunitetit para se té€ marré formé té
preré pér ndérmarrjet e tjera té cilat nuk kané marré imunitet. Né kété ményré pérfituesi i
imunitetit do té jeté subjekti preferencial i kétij procesit. Eshté e pérshtatshme qé pérfituesi
I imunitetit té lirohet né parim nga pérgjegjésia e pérbashkét pér té gjithé démin dhe se ¢do
kontribut gé duhet té jap kundrejt kundérvajtésve nuk tejkalon sasiné e démit gé u
shkaktohet blerésve direkt dhe indirekt ose né rastin e njé marréveshjes sé ndaluar ofruesve
te tij direkt ose indirekt. Kur njé marréveshje e ndaluar ka shkaktuar dém edhe tek palét e
tjera pérvec se tek klientét ose ofruesit, kontributi i pérfituesit té€ imunitetit nuk duhet té
tejkalojé pérgjegjésiné e tij pér démin e shkaktuar nga marréveshja e ndaluar. Kjo pjesé
duhet té pércaktohet né pérputhje me té njéjtat rregulla gé pérdoren pér té pércaktuar
kontributet midis shkelésve. Pérfituesi i imunitetit duhet té mbetet plotésisht pérgjegjés
ndaj paléve té démtuara, pérvec atyre blerésve apo ofruesve direkt ose indirekt, vetém nése
nuk jané né gjendje té marrin kompensim té ploté nga shkelésit e tjeré.

20) Démi real i humbjes mund té vijé si rezultat i ndryshimit t¢ ¢gmimit ndérmjet ¢cmimit gé
éshte paguar né té vérteté dhe cmimit gé e do té ishte paguar né mungesé té shkeljes. Kur
njé palé e démtuar e ka zvogéluar humbjen reale duke e kaluar né térési apo pjesérisht tek
blerésit e vet, humbja e cila &shté kaluar nuk pérbén mé dém dhe pala gé e ka kaluar nuk
duhet té kompensohet.

21) Né rastet kur kalimi i humbjes ka rezultuar né zvogélimin e shitjeve duke sjellé dém né
formén e humbjes sé fitimit, e drejta pér té kérkuar kompensim pér njé humbije té tillé fitimi
duhet té mbetet e paprekur.

22) Né varési té kushteve nén té cilat operojné ndérmarrjet, mund té jeté praktiké tregtare té
kalohen rritjet e gmimeve poshté zinxhirit té furnizimit. Konsumatorét ose ndérmarrjet té
ciléve u éshté kaluar démi reale kané pésuar démtime té shkaktuara nga shkeljae ligjit té
Konkurrencés. Pérderisa démi i tillé duhet t¢ kompensohet nga shkelési, mund té jeté
vecanérisht e véshtiré pér konsumatorét ose ndérmarrjet gé veté nuk kané béré ndonjé
blerje nga shkelési pér té provuar shkallén e démit. Késhtu éshté e pérshtatshme té
parashikohet gé, nése ekzistenca e njé kérkese pér démshpérblim ose shuma e démeve qgé
duhet té jepen, varet nga fakti nése, ose deri né ¢faré shkalle njé mbitarifim i paguar nga
njé blerés i drejtpérdrejté nga shkelési i éshté kaluar njé blerési indirekt, kjo e fundit
konsiderohet se ka provuar se njé mbitarifim i paguar nga ai blerés i drejtpérdrejté ka kaluar
né nivelin e tij ku éshté né gjendje té tregojé prima facie se njé kalim i tillé ka ndodhur. Ky
supozim i kundérshtueshém zbatohet vetém nése shkelési mund té tregojé né ményré té
besueshme se démi real nuk éshté kaluar ose jo térésisht né blerésin indirekt. Eshté
gjithashtu e pérshtatshme té pércaktohet se né ¢faré kushtesh duhet té konsiderohet blerési
indirekt gé ka provuar prova té tilla prima facie. Pér sa i pérket sasisé sé kalimit, duhet té
vlerésohet se cila pjesé e mbitarifimit ka kaluar tek blerésit indirekt.



23) Shkeljet e sé drejtés sé konkurrencés shpesh kané té béjné me kushtet dhe ¢mimin me té
cilin shiten mallra ose shérbime dhe ¢ojné né njé mbitarifim dhe démtime té tjera pér
konsumatorét. Shkelja mund té keté té béjé edhe me furnizimet (pér shembull, né rastin e
kartelit té blerésve). Né raste té tilla, démi real mund té rezultojé nga njé ¢mim mé i ulét i
paguar nga shkelésit tek furnizuesit e tyre.

24) Veprimet pér démet mund té ndérmerren si nga ata gé kané bleré mallra ose shérbime nga
shkelési ashtu edhe nga blerésit e fundit té zinxhirit té furnizimit.

25) Pala e démtuar, e cila ka déshmuar se ka pésuar dém, si rezultat i njé shkelje té sé drejtés
sé konkurrencés, duhet té provojé shkallén e démit me géllim té marrjes sé démshpérblimit.
Llogaritja e démshpérblimit né rastet e té drejtés sé konkurrencés éshté njé proces shume i
réndésishém bazuar né fakte dhe mund té kérkojé aplikimin e modeleve ekonomike
komplekse. Kjo shpesh éshté shumé e kushtueshme dhe paraqitésit e kérkesave kané
véshtirési né marrjen e té dhénave té nevojshme pér té mbéshtetur pretendimet e tyre.
Llogaritja e démit né rastet e té drejtés sé konkurrencés mund té pérbéjé njé pengesé
thelbésore qé parandalon kérkesa efektive pér kompensim.

26) Né mungesé té rregullave pér llogaritjen e démit té shkaktuar nga shkelja e ligjit té
konkurrencés, duhet té pércaktohen rregullat pér caktimin e démit dhe pér té pércaktuar se
cilat kérkesa duhet té plotésojé paraqitési i kérkesés kur kérkon shumén e démit té pésuar,
metodat qé mund té pérdoren né pércaktimin e sasisé dhe pasojat e mosplotésimit té ploté
té kétyre kérkesave.

27) Pér té korrigjuar asimetriné e informacionit dhe disa nga véshtirésité gé lidhen me
caktimin/llogaritjen e démit né rastet e té drejtés sé konkurrencés dhe pér té siguruar
efektivitetin e kérkesave pér démshpérblim, éshté e pérshtatshme té supozohet se kartelet
sjellin déme, né vecanti lidhur me ¢mimet. Né varési té fakteve té rastit, kartelet rezultojné
me njé rritje té cmimeve ose parandalojné uljen e cmimeve gé do té kishte ndodhur, por
pér kartelin. Ky supozim nuk duhet té€ mbulojé vlerén konkrete té démit. Shkelésit lejohen
té hedhin poshté prezumimin. Eshté e pérshtatshme té kufizohet ky supozim i
kundérshtueshém ndaj karteleve duke pasur parasysh natyrén e tyre té fshehté, e cila rrit
asimetriné e informacionit dhe e bén mé té véshtiré pér paraqitésit e kérkesave né marrjen
e provave té nevojshme pér té vértetuar démin.

28) Eshté e déshirueshme té arrihet njé transaksion "pérfundimtar” pér té paditurin me géllim
zvogélimin e pasigurive pér palét e shkeljes dhe palét e démtuara. Prandaj shkelésit dhe
palét e démtuara duhet té inkurajohen gé té bien dakord pér kompensimin e démit té
shkaktuar nga njé shkelje e ligjit té konkurrencés népérmjet mekanizmave konsensualé té
zgjidhjes sé mosmarréveshjeve, si¢ jané ato aternative jashté gjykatés (duke pérfshiré ato
ku gjykatési mund té deklarojé njé vendim té detyrueshém), ndérmjetésim ose pajtim. Njé



zgjidhje e tillé konsensuale e mosmarréveshjeve duhet t& mbulojé sa mé shumé palé té
démtuara dhe shkelésit.

29) Afati i parashkrimit pér té paraqitur njé padi pér démet e shkaktuara mund té jeté i tillé qé
té parandalojé palét e démtuara dhe shkelésit té kené kohé té mjaftueshme pér té arritur né
njé marréveshje pér kompensimin qé duhet paguar. Pér té siguruar gé té dyja palét té kené
njé mundési pér t’u angazhuar né zgjidhjen e mosmarréveshjeve konsensuale, para se ti
drejtohen gjykatés, afati i parashkrimit duhet té pezullohet gjaté kohézgjatjes sé procesit té
zgjidhjes sé mosmarréveshjeve konsensuale ndérmjet paléve.

30) Pér té inkurajuar njé zgjidhje konsensuale, njé shkelés gé paguan démet pérmes zgjidhjes
konsensuale té mosmarréveshjeve, nuk duhet té vendoset né njé pozité mé té kege kundrejt
bashké-shkelésve té tjeré, pozicion né té cilin do té ishte pa zgjidhjen konsensuale.

KREU I
PERMBAJTJA, QELLIMI DHE PERKUFIZIMET
Neni 1
Fusha e zbatimit

Udhézuesi pércakton rregulla té nevojshme pér té siguruar gé cdo person fizik apo juridik gé ka
pésuar njé dém té shkaktuar nga njé shkelje e ligjit té konkurrencés, nga njé ndérmarrje ose nga
njé bashkim ndérmarrjesh, mund té ushtrojé né ményré efektive té drejtén pér té kérkuar
kompensim té ploté pér até dém té shkaktuar nga ajo ndérmarrje apo bashkim ndérmarrjesh.
Udhézuesi pércakton rregullat gé nxisin konkurrencén e liré dhe efektive né treg dhe hegjen e
pengesave pér funksionimin e duhur té saj, duke siguruar mbrojtje té liré dhe efektive né gjithé
territorin e RSH, pér té gjithé ata gé kané pésuar njé dém té tillé.

Neni 2
Pérkufizimet
Né kété udhézues, termat e méposhtém kané kuptimet si mé poshté:

1. “Shkelje e ligjit t€ konkurrencés” nénkupton shkelje t€ nenit 4 dhe 9 té ligjit nr. 9121/2003
‘Pér Mbrojtjen e Konkurrencés”, i ndryshuar (kétu e mé poshté ligji);

2. “Shkelés” do té thoté njé ndérmarrje ose bashkim ndérmarrjesh gé ka kryer shkelje té ligjit
té konkurrencés;

3. “Veprim pér démshpérblim” nénkupton njé veprim sipas dispozitave ligjore né fugi, mbi
bazén e té cilave paraqgitet kérkesa pér démshpérblim para njé gjykate nga njé palé e
démtuar, ose nga dikush gé vepron né emér té njé ose mé shumé paléve té démtuara, kur



10.

11.

12.

13.

ligji parashikon kété mundési, ose nga njé person fizik ose juridik gé gézon té drejtén e
palés sé démtuar, duke pérfshiré edhe personin gé legjitimohet né kérkesén e tij;

“Kérkesé pér démshpérblim” nénkupton kérkesé pér démshpérblim pér démin e shkaktuar
nga shkelja e ligjit té konkurrencés;

“Pal€ e démtuar” nénkupton nj€ person qé ka pésuar démtime té shkaktuara nga njé shkelje
e ligjit té konkurrencés;

“Autoritet 1 Konkurrenc€s” nénkupton institucionin pérgjegjés pér zbatimin e Ligjit
9121/2003.

“Gjykaté” nénkupton gjykatén kompetente para té cilave paraqgiten kérkesat pér
démshpérblim, e cila éshté e autorizuar me ané té mjeteve té zakonshme té ankesés pér té
shqyrtuar vendimet e njé autoriteti té konkurrencés;

“Vendim i shkeljes” nénkupton njé vendim té Autoritetit té Konkurrencés ose té njé gjykate
gé konstaton shkelje té ligjit té konkurrencés;

“Provat” nénkuptojné té gjitha llojet e provave té pranueshme para gjykatés, né vecanti
dokumentet dhe cdo prové tjetér qé pérmbajné informacion;

“Marréveshje e ndaluar” nénkupton té gjitha marréveshjet, té cilat kané si objekt ose si
pasojé pengimin, kufizimin ose shtrembérimin e konkurrencés né treg, vecanérisht
marréveshjet qé: a) caktojné, né ményré té drejtpérdrejté ose té térthorté, cmimet e blerjes
ose té shitjes, apo ¢do kusht tjetér tregtimi; b) kufizojné ose kontrollojné prodhimin, tregjet,
zhvillimin teknik ose investimet; ¢) ndajné tregjet ose burimet e furnizimit; ¢) né
marrédhéniet tregtare me palét e tjera, zbatojné kushte té ndryshme pér transaksione té
njéjta, duke i vendosur ato né gjendje té pafavorshme konkurrence; d) kushtézojné lidhjen
e kontratave me pranimin nga palét e tjera kontraktuese té detyrimeve shtesé gé, pér nga
natyra ose nga pérdorimi i tyre tregtar, nuk kané lidhje me objektin e kétyre kontratave
“Programi i lehtésimit nga gjobat” éshté njé instrument i réndésishém né luftén kundér
marréveshjeve té ndaluara, duke gené se ai inkurajon ndérmarrjet qé té ofrojné informacion
prané Autoritetit té Konkurrencés, né lidhje me shkeljet e mundshme té konkurrencés. Njé
pjesémarrés né njé marréveshje té fshehté, pavarésisht nga ndérmarrjet e tjera té pérfshira
né kété marréveshje, bashképunon né njé hetim té Autoritetit té Konkurrencés, duke ofruar
vullnetarisht informacione, né kémbim pér té cilin ai pjesémarrés merr, me vendim ose me
ndérprerjen e procedurés, imunitetin ose reduktimin e gjobave pér pérfshirjen e tij né
marréveshjen e ndaluar;

“Deklaraté e lehtésimit” nénkupton njé prezantim verbal ose me shkrim té ofruar
vullnetarisht nga njé ndérmarrje ose njé person fizik, duke paragitur dhe sjellé
informacionin e késaj ndérmarrjeje ose personi fizik lidhur me njé marréveshje té ndaluar
dhe duke e pérshkruar rolin e saj né té, i cili &shté paragitur né ményré specifike pér
dorézimin tek autoriteti i konkurrencés me géllim té marrjes sé imunitetit ose reduktimit té
gjobave sipas njé programi lehtésues, duke mos pérfshiré informacionin e méparshém;
“Informacion ekzistues” nénkupton déshmi qé ekzistojné pavarésisht nga procedurat e
Autoritetit té Konkurrencés;

. “Marrés i imunitetit” nénkupton ndérmarrjen ose personin fizik, gé i éshté dnéné imuniteti

nga gjobat nga Autoriteti i Konkurrencés, sipas programit té lehtésimit nga gjobat;



15.

16.

17.

18.

19.

“Mbitarifim” nénkupton dallimin ndérmjet ¢mimit t€ paguar né fakt dhe ¢mimit qé do té
kishte mbizotéruar né mungeseé té shkeljes sé ligjit té konkurrencés;

“Zgjidhje konsensuale e mosmarréveshjeve” nénkupton ¢do mekanizém g€ u mundéson
paléve té arrijné zgjidhjen jashtégjygésore té njé mosmarréveshjeje né lidhje me njé
kérkesé pér démshpérblim;

“Zgjidhje konsensuale” nénkupton njé marréveshje té arritur népérmjet zgjidhjes sé
pajtimit konsensual,

“Blerés i drejtpérdrejté” nénkupton njé person fizik ose juridik i cili ka fituar direkt nga njé
shkelés, produkte ose shérbime gé kané gené objekt i njé shkelje té ligjit té konkurrencés;
“Blerési indirekt” nénkupton njé person fizik ose juridik, i cili ka fituar, jo drejtpérdrejté
nga njé shkelés, por nga njé blerés i drejtpérdrejté ose njé blerés i mépasshém, produktet
ose shérbimet gé kané gené objekt i njé shkelje té ligjit té konkurrencés ose produkteve ose
shérbimeve gé pérmbajné ose rrjedhin prej tyre.

Neni 3

E drejta pér démshpérblim té ploté

. Cdo person fizik ose juridik qé ka pésuar démin e shkaktuar nga njé shkelje e ligjit té
konkurrencés ka té drejté té kérkojé dhe té marré démshpérblim té ploté pér démin e pésuar.
Démshpérbimi i ploté, e vendos personin gé ka pésuar dém, né pozicionin né té cilin ai person
do té ishte, nése nuk do té kishte pasur shkelje té ligjit t¢ konkurrencés. Prandaj, démshpérblim
i ploté parashikon té drejtén e démshpérblimit pér démin real, fitimin e munguar si dhe pagesén
e interesave.

Démshpérblimi i ploté sipas kétij udhézuesi, nuk do té ¢ojé né mbi kompensim, qofté me ané
té ndéshkimeve, llojeve té ndryshme ose llojeve té tjera té démeve.

Neni 4

Parimet e efektivitetit dhe ekuivalencés

Né pérputhje me parimin e efektivitetit, duhet té sigurohet gé té gjitha rregullat dhe procedurat
ligjore gé lidhen me ushtrimin e kérkesave pér démet, té jené hartuar dhe zbatuar né até ményré
gé ato té mos béjné praktikisht t¢ pamundur ose tepér té véshtira ushtrimin e sé drejtés pér
kompensim té ploté pér démin e shkaktuar nga njé shkelje e ligjit té konkurrencés.

KREU 11
PARAQITJA E PROVAVE
Neni 5

Paragqitja e provave

1. N&é procedurat gé kané té béjné me padité pér démet, me kérkesén e ankuesit ( i cili ka paragitur

njé arsyetim té justifikuar qé pérmban fakte té mjaftueshme dhe prova té mjaftueshme pér té

mbéshtetur besueshméring e kérkesés sé tij pér démshpérblim) duhet té parashikohet qé
paditési ose pala e treté té paragesin provat pérkatése qé ata zotérojné.

Paragitja e provave i nénshtrohet parimit té proporcionalitetit. Né ¢do rast do t€ merret né
konsideraté interesi legjitim i té gjitha paléve dhe paléve té treta né fjalé. Merret ne konsideraté
né veganti:

masa né té cilén pretendimi ose mbrojtja mbéshtetet nga faktet dhe provat e disponueshme gé
justifikojné kérkesén pér paragitjen e provave;

fusha e veprimit dhe kostoja e paraqitjes sé provave, sidomos pér ¢do palé té treté té interesuar,
duke pérfshiré parandalimin e kérkimeve jo specifike pér informacion qé nuk ka gjasa té jeté
me réndési pér palét né proceduré;

nése provat pérmbajné informacione konfidenciale, sidomos pér sa i pérket paléve té treta dhe
rregullimet ligjore pérkatése né lidhje me mbrojtjen e informacionit konfidencial.

Kur kérkohet paragitja e provave gé pérmbajné informacion konfidencial, vlerésohet rast pas
rasti dhe duhet té merren masa efektive pér té mbrojtur informacionin e tyre.

Né ¢do rast duhet té garantohet mbrojtja e konfidencialitetit? kur kérkohet paragitja e provave.
Né cdo rast duhet t’u sigurohet e drejta pér té patur mundésiné e dégjimit, té gjithé atyre té
ciléve ju kérkohet gé té paragesin informacion.

Neni 6
Paragitja e provave té pérfshira né dosjen e Autoritetit té Konkurrencés

Me géllim ndérmarrjen e veprimeve pér démshpérblim, mund té urdhérohet paraqgitja e

provave, pjesé e dosjes sé Autoritetit t¢ Konkurrencés.

Kur vlerésohet proporcionaliteti dhe detyrimi pér dhénien e informacionit, duhet té kihen

parasysh:

nése kérkesa éshté formuluar né ményré specifike né lidhje me natyrén, objektin ose

pérmbajtjen e dokumenteve té paragitura tek Autoriteti i Konkurrencés ose té mbajtura né

dosjen e institucionit;

nése pala qé kérkon paragitjen e provave e bén kété né lidhje me njé padi pér démshpérblim

para njé gjykate ; dhe

nevoja pér té mbrojtur efektivitetin e zbatimit publik té ligjit t& konkurrencés.

Mund té kérkohet paragitja e kategorive té provave té méposhtme vetém pasi Autoriteti i

Konkurrence me vendimin pérkatés, ka mbyllur procedurat e tij:

a) informacioni qé éshté pérgatitur nga njé person fizik ose juridik posagérisht pér procedurat
prané Autoritetit té Konkurrencés;

b) informacioni gé Autoriteti i Konkurrencés ka hartuar dhe dérguar tek palét gjaté
procedurave teé tij;

Duke pasur si objektiv veprimet qé ndérmerren pér kompensimet pér démet, né asnjé kohé

nuk mund té urdhérohet njé palé ose palé té treté qé té paragesé ndonjé nga kategorité e

méposhtme té provave:

2Né zbatim té nenit 10, té Ligjit nr. 55/2018 “Pér profesionin e avokatit né Republikén e Shqipérisé”.

11



a) deklaratat e lehtésimit né kuadér té Programit té lehtésimit nga gjobat.

5. Paditési mund té paragesé njé kérkese té arsyetuar gé té keté gasje né provat e pérmendura né
pikén 4 mé sipér, me géllimin e vetém gé té sigurojé gé pérmbajtja e tyre té pérputhet me
pérkufizimet e pikés 11 té nenit 2. N&é kété vlerésim, mund té kérkojné ndihmé vetém nga
Autoriteti i Konkurrencés. Autorét gé kané siguruar provat né fjalé gjithashtu mund té kené
mundésiné gé té dégjohen né kété proces. Né asnjé rast, nuk duhet té lejohet gé palét e treta té
kené gasje/akses né ato prova.

6. Paragitja e provave gé gjenden né dosjen e Autoritetit t¢ Konkurrencés dhe qé nuk i pérkasin
kategorive té listuara né kété nen, mund té urdhérohet né rastet e veprimeve gé ndérmerren pér
kompensimin e démit .

7. Paragitja nga Autoritetit i Konkurrencés i provave té pérfshira né dosjen e institucionit béhet
vetém nése asnjé palé e treté nuk éshté né gjendje qé té sigurojé dhe ofrojé kété prové.

8. Autoriteti i Konkurrencés paraget observacionet e tij né lidhje me kérkesat pér paragitjen e
provave para gjykatés.

Neni 7

Kufizime né pérdorimin e provave té fituara vetém pérmes aksesit né dosjen e Autoritetit
té Konkurrencés

1. Neé cdo rast duhet qé provat e siguruara sipas pikés 6 té nenit 6 mé sipér, té cilat sigurohen nga
njé person fizik ose juridik vetém pérmes gasjes/aksesit né dosjen e Autoritetit t¢ Konkurrencés
konsiderohen té jeté e papranueshme né veprimet qé ndérmerren pér kompensimin e démeve
ose ndryshe té mbrojtura sipas rregullave té zbatueshme pér té siguruar efektin e ploté té
kufizimeve né paraqgitjen e provave té pércaktuara né nenin 6.

2. Deri né momentin qé Autoriteti i Konkurrencés té keté mbyllur procedurat e tij duke marré njé
vendim ose né ndonjé ményré tjetér, déshmité sipas kategorive té listuar né nenin 6, pika 5, gé
merret nga njé person fizik ose juridik vetém népérmjet gasjes né dosjen e Autoritetit té
Konkurrencés ose konsiderohet i papranueshém né veprimet gé ndérmerren pér kompensimin
e démit ose éshté i mbrojtur ndryshe sipas rregullave té zbatueshme pér té siguruar efektin e
ploté té kufizimeve né zbulimin e provave té pércaktuara né nenin 6.

3. Provat té cilat sigurohen nga njé person fizik ose juridik vetém népérmjet gasjes/aksesit né
dosjen e Autoritetit t&¢ Konkurrencés dhe gé nuk pérfshihen né paragrafin 1 ose 2, mund té
pérdoren né njé veprim gé ndérmerret pér démet vetém nga ai person ose nga njé person fizik
ose juridik gé ka marré té drejtat e atij personi, duke pérfshiré edhe njé person gé ka pérfituar
kérkesén e atij personi.

Neni 8
Sanksionet

1. Neé ¢do rast mundet gé né ményré efektive té vendosen gjoba ndaj paléve, paléve té treta dhe
pérfagésuesve té tyre ligjoré né rastet e pércaktuara si mé poshté:
a) déshtimi ose refuzimi i tyre pér té zbatuar urdhrin e paraqgitjes té provave;
b) shkatérrimin e provave;

c) déshtimin ose refuzimin e tyre pér té pérmbushur detyrimet e vendosura, qgé¢ mbrojné
informacionin konfidencial;
d) shkeljes sé kufijve té pérdorimit té provave té parashikuara né kété Udhézues.
2. Sanksionet duhet té jené efektive, proporcionale dhe bindése.

KREU I11
EFEKTI | VENDIMEVE, AFATI | PARASHKRIMIT DHE DETYRIMI SOLIDAR
Neni 9
Efekti i vendimeve

Vendimi pérfundimtar i Autoritetit t¢ Konkurrencés, né té cilin éshté konstatuar shkelja e
dispozitave té ligjit t& konkurrencés ose vendimi rishikues i nxjerré nga gjykata lidhur me té,
konsiderohet i pakundérshtueshém pér géllime té paragitjes té njé padie pér kompensimin e
démeve para gjykatés.

Neni 10
Afati i parashkrimit

1. Né cdo rast mund té pércaktohen rregulla pér afatin e parashkrimit lidhur me veprimet gé
ndérmerren pér kompensimin e démeve. Kéto rregulla pércaktojné kur fillon afati i
parashkrimit, kohézgjatja dhe rrethanat nén té cilat afati éshté ndérpreré ose pezulluar.

2. Afati i parashkrimit® nuk fillon té llogaritet pérpara se shkelja e ligjit té konkurrencés té keté
pushuar dhe paditési té ishte né dijeni ose prezumohet se mund té ishte né dijeni:

a) té sjelljen dhe té faktit se kjo sjellje pérbén shkelje té ligjit té konkurrencés;
b) té faktit se shkelja e ligjit té konkurrencés i shkaktoi dém; dhe
C) té identitetit té shkelésit.

3. Afati i parashkrimit pezullohet ose ndérpritet, nése Autoriteti i Konkurrencés ndérmerr
veprime pér géllime hetimi ose né fillimin e njé procedure né lidhje me njé shkelje té ligjit té
konkurrencés, me té cilén lidhet marrja e masave pér kompensimin e démit. Pezullimi nuk
mund té zgjasé mé shumé se 1 (njé) vit pasi vendimi pér shkeljen ka marré formé té preré ose
pasi procedurat té kené pérfunduar ndryshe.

Neni 11
Detyrimi solidar

1. Ndérmarrjet qé kané shkelur ligjin e konkurrencés pérmes sjelljes sé pérbashkét jané
solidarisht dhe individualisht pérgjegjés pér démin e shkaktuar nga shkelja e ligjit té
konkurrencés, me efektin gé secila prej kétyre ndérmarrjeve éshté e detyruar t¢ kompensojé

3 Né vendet anétare té BE, periudhat e kufizimit pér t& ndérmarré veprime pér démet jané té paktén pesé vjet.

démin né térési dhe pala e démtuar ka té drejté té kérkojé kompensim té ploté nga secili prej

tyre derisa té jeté kompensuar plotésisht.

. Pérjashtim nga paragrafi 1, béhet né rastet kur shkelési éshté njé ndérmarrje e vogél apo e

mesme (SME) dhe shkelési éshté pérgjegjés vetém pér blerésit e tij direkt dhe indirekt, ku:

a) pjesa e saj né tregun pérkatés ishte nén 5% né ¢cdo kohé pérgjaté shkeljes sé ligjit té
konkurrencés; dhe

b) zbatimi i rregullave normale té pérgjegjésisé sé pérbashkét dhe té vecanté do té rrezikonin
né ményré té pakthyeshme géndrueshmériné e saj ekonomike dhe do té shkaktonte humbje
té vlerés sé pasurisé sé saj.

. Shmangia e parashikuar né paragrafin 2 nuk zbatohet kur:

a) SME-té kané shkaktuar shkelje té ligjit t¢ konkurrencés ose kané detyruar ndérmarrjet e
tjera té marrin pjesé né to; ose

b) SME-ja mé paré éshté konstatuar se ka shkelur ligjin e konkurrencés.

. Pérjashtimisht nga paragrafi 1, duhet gé njé marrés i imunitetit (pérftues nga programi i

lehtésimit nga gjobat) éshté pérgjegjés solidarisht dhe individualisht si vijon:

a) tek blerésit e saj direkt ose indirekt; dhe

b) tel palét e tjera té démtuara, vetém kur kompensimi i ploté nuk mund té merret nga
ndérmarrjet e tjera qé jané pérfshiré né té njéjtén shkelje té ligjit té konkurrencés.

. Njé shkelés mund té rimarré njé kontribut nga ¢do shkelés tjetér, shuma e té cilave duhet té

pércaktohet né pérputhje me pérgjegjésiné e tyre né démin e shkaktuar, nga shkelja e ligjit té

konkurrencés. Shuma e kontributit té& njé shkelési, té cilit i &shté dhéné imuniteti nga gjobat

sipas njé programi lehtésues nga gjobat nuk duhet té tejkalojé sasiné/shumén e démit gé

shkaktohet tek blerésit ose ofruesit e tij direkt ose indirekt.

Kur shkelja e ligjit t& konkurrencés ka shkaktuar dém pér palét e démtuara, pérveg atyre

blerésve direkt ose indirekt ose ofruesve té shkelésve, shuma e ¢cdo kontributi nga njé marrés

imuniteti ndaj shkelésve té tjeré do té pércaktohet né pérputhje me pérgjegjésiné relative té saj

pér até dém.

KREU IV
KALIMI NE MBITARIFIM
Neni 12
Kalimi né mbitarifim dhe e drejta pér kompensim té ploté

. Pér té siguruar efektivitetin e ploté té sé drejtés pér démshpérblim, kompensimi i démit mund
té kérkohet nga kushdo gé e ka pésuar até, pavarésisht nése jané blerés direkt ose indirekt nga
njé shkelés. Né kété rast duhet té shmanget kompensimi i démit gé tejkalon até qé shkaktohet
nga shkelja e ligjit té konkurrencés si dhe mungesa e pérgjegjésisé sé shkelésit.

. Me géllim té shmangies sé mbitarifimit, duhet gé kompensimi pér démin real né ¢do nivel té
zinxhirit té furnizimit té€ mos e tejkalojé démin e mbitarifuar té pésuar né até nivel.

3. Duhet patur parasysh gé té mos cenohet e drejta e palés sé démtuar pér té kérkuar dhe pér té
marré kompensim pér fitimimin e munguar pér shkak té kalimit té€ ploté ose té pjesshém té
mbitarifimit.

4. Rregullat e pércaktuara né kété pjesé, duhet té zbatohen né pérputhje me rrethanat kur shkelja
e ligjit té konkurrencés lidhet me furnizimin e shkelésit.

5. Duhet té vlerésohet, né pérputhje me dispozitat ligjore, pjesa e ¢do mbitarifimi gé ka kaluar.

Neni 13
Pérjashtimi i trasferimit

Parashikohet e drejta gé i padituri mund té kérkojé kundér njé kérkese pér démshpérblim, faktin
gé paditési té keté kaluar né térési ose njé pjesé té mbitarifimit t€ ardhur nga shkelja e ligjit té
konkurrencés. Barra e provés pér faktin se mbitarifimi éshté trasferuar bijé tek i padituri, i cili me
arsye mund té kérkojé paraqgitjen e provave nga paditési ose nga palét e treta.

Neni 14
Blerésit indirekt

1. Né rastet e njé padie pér démshpérblimin e démit, ekzistenca e njé kérkese pér démshpérblim
ose shuma e kompensimit gé duhet dnéné, varen nga fakti nése mbitarifimi éhsté kaluar osé jo
tek paditésit — dhe né cilén masé- duke marré parasysh edhe praktikat tregtare né té cilat rritjet
e ¢cmimeve kalojné né zinxhirin e furnizimi, barra e vértetimit té ekzistencés dhe té shumés i
kétij trasferimi bije tek paditési, i cili mund té kérkojé paraqgitjen e provave nga i padituri ose
nga palét e treta.

2. N&é situatén e pérmendur né paragrafin 1, blerési indirekt do té konsiderohet se ka vértetuar se
trasferimi ka kaluar tek blerési indirekt pra tek vetja e tij, né rastet kur tregohet se:

a) i padituri ka kryer shkelje té ligjit té konkurrencés;

b) shkelja e ligjit té konkurrencés ka rezultuar né njé mbitarifim pér blerésin e direkt i té
paditurit; dhe

c) blerési indirekt ka bleré mallra ose shérbime gé kané gené objekt i shkeljes sé ligjit té
konkurrencés ose ka bleré mallra ose shérbime gé rrjedhin prej tyre ose qé i pérmbajné ato.

Ky paragraf nuk do té zbatohet nése i padituri mund té vértetojé né ményré té besueshme se
mbitarifimi nuk ishte, ose nuk ishte kaluar térésisht blerésit indirekt.

Neni 15
Veprimet pér démet nga palét né niveleve té ndryshme né zinxhirin e furnizimit

1. Pér té shmangur gé veprimet pér démet nga palét e niveleve té ndryshme né zinxhirin e
furnizimit té ¢cojné né njé pérgjegjési té shuméfishté ose né mungesé té pérgjegjésisé sé
shkelésit, duhet gé né vlerésimin lidhur me barrén e provés sipas neneve 13 dhe 14 té merren
parasysh edhe ndonjé nga elementét e méposhtém:

a) veprimet pér démet gé lidhen me té njéjtén shkelje té ligjit té konkurrencés, por gé jané
ngritur nga ankimues/pretendues né nivele té tjera né zinxhirin e furnizimit;

b) gjykimet gé rezultojné nga veprimet pér kompensimet e démeve e pérmendura né pikén

(a);

c) informacione té tjera né sferén publike gé rezultojné nga zbatimi i ligjit té konkurrencés.

KAPITULLI V
PERLLOGARITJA E DEMIT
Neni 16
Pérllogaritja e démit

1. Si barra e provés ashtu edhe standardi i provés gé kérkohet pér pérllogaritjen e démit nuk e
béjné ushtrimin e sé drejtés pér démshpérblim praktikisht t&¢ pamundur ose tepér té véshtirg.
Né cdo rast, duhet té vlerésohet shuma e démit, nése éshté vértetuar se njé paraqités i kérkesés
ka pésuar dém, por éshté praktikisht e pamundur ose tepér e véshtiré pér té saktésuar sasiné e
démit té shkaktuar né bazé té té dhénave né dispozicion.

2. Supozohet se shkelja si pasojé e njé marréveshje té ndaluar shkakton dém. Shkelési ka té
drejtén té kundérshtojé kété supozim.

3. NEé procedurat gé kané té béjné me njé padi pér démet, Autoriteti i Konkurrencés, ndihmon né
lidhje me pérllogaritjen e sasisé sé démit kur ai vleréson té pérshtatshme njé ndihmése té tillé.

KREU VI
ZGJIDHJA KONSENSUALE
Neni 17
Efekte pezulluese dhe efekte té tjera té zgjidhjes konsensuale té mosmarréveshjeve

1. Periudha e kufizimit pér té paraqgitur njé padi pér kompensimin e démeve, pezullohet gjaté
kohézgjatjes sé ¢do procesi konsensual té zgjidhjes sé mosmarréveshjeve. Pezullimi i afatit t&
kufizimit do té zbatohet vetém né lidhje pér ato palé gé jané ose gé jané pérfshiré apo
pérfagésuar né zgjidhjen konsensuale t€ mosmarréveshjes.

2. Autoriteti i Konkurrencés mund ta marré né konsideraté kompensimin e paguar si rezultat i njé
zgjidhjeje konsensuale té njé rasti, para se té marré njé vendim penalizues.

Neni 18

Hyrja né fuqi

Ky Udhézues hyn né fugi menjéheré.

16



